
Rat ir-rikors guramentat tas-soc¢jeta’ attrici prezentat fid-9 ta’
Marzu 2012 li permezz tieghu gie premess:

Illi s-socjeta’ esponenti hija |-proprjetarja u |-pussessur tal-fond
bin-numru 88/90 (gja’ 83), Trig Toni Bajjada, San Pawl il-Bahar li
jikkonsisti f'hanut u tlett studio flats;

[lli I-intimati li huma s-sidien taz-zewg fondi li kienu mibnija f'Toni
Bajjada Street numru 92 (gja’ 84) kantuniera ma’ Church Street
numru 86 (gja 83), San Pawl il-Bahar recentement waqqghu I-
imsemmi fondi u fuq l-istess sit geghdin jaghmlu xoghlijiet ta’
kostruzzjoni;

Illi gabel ma twaqgghu I-fondi tal-intimati kien hemm bitha fejn is-
socjeta’ esponenti ghandha / kellha twieqi u servizzi li jaghtu fuq I-
istess bitha;

Illi fil-5 t’Awissu 2011 is-socjeta’ esponenti pprezentat kawza ta’
spoll kontra I-istess intimati (rikors guramentat 753/11JA) peress
illi fix-xahrejn gabel ma giet intavolata I-kawza I-intimati jew min
minnhom vjolentament, abbuzivament u klandestinament u
kontra r-rieda u |-volonta’ tas-socjeta’ esponenti saqqfu l-ewwel
sular tal-proprjeta’ taghhom, inkluza parti sostanzjali tal-bitha
originali li kienet tmiss mal-proprjeta’ tas-socjeta’ esponenti.

llli  fdawn I-ahhar xahrejn l-intimati jew min minnhom
vjolentement, abbuzivament u klandestinament u kontra r-rieda u
I-volonta’ tas-soc¢jeta’ esponenti fethu bieb u sitt twieqi (bieb fl-
ewwel sular u zewg twieqi f'kull sular aktar ’il fuq) go l-istess bitha
fejn is-socjeta’ esponenti ghandha / kellha twieqi u servizzi li
jaghtu fuq l-istess bitha;

llli bl-agir taghhom I-intimati ziedu w aggravaw s-servitujiet
ezistenti li minnhom igawdu I-fondi tas-socjeta’ rikorrenti biex
b’hekk ghal darba ohra I-intimati kkommettew spoll vjolenti,
abbuziv u klandestin peress illi s-socjeta’ esponenti giet
spussessjata mill-godiment totali tas-servitujiet li kient tgawdi |-
proprjeta’ taghha ghal diversi snin;

[lli minkejja illi l-intimati gew interpellati diversi drabi sabiex
jergghu jgibu lis-soc¢jeta’ esponenti fil-pozizzjoni li kienet gabel ma
twettaq l-ispoll, dawna bagghu inadempjenti u ghalhekk kellha
ssir din il-kawza;

Ghaldagstant jghidu l-intimati jew min minnhom ghaliex ghar-
ragunijiet premessi u prevja kwalsiasi dikjarazzjoni li tista’ tkun
mehtiega, m’ghandhiex din I-Onorabbli Qorti:

1. Tiddikjara u tiddeciedi li I-intimati kkommettew spoll vjolenti,
klandestin u vjolazzjoni ta’ proprjeta’ fil-konfront tas-socjeta’
esponenti, u li dan gie kommess entro dawn |-ahhar xahrejn.

2. Tikkundanna u tordna lill-intimati jew min minnhom sabiex fi
zmien qasir u perentorju li jigi lilhom prefiss minn din I-
Onorabbli Qorti jergghu jgieghdu lis-socjeta’ esponenti fi stat
ewlieni ta’ godiment tad-dritt ta’ pussess fuq l-imsemmija
bitha, u ¢joe’ |i tigi reintegrata fid-drittijiet taghha li minnhom
giet spoljata mill-intimat, u jirriprestinaw is-sitwazzjoni ghal
dik prelevanti gabel ma saru x-xoghlijiet imsemmija.

3. Indifett, li I-intimati jaghmlu dan fi Zmien lilhom moghti mill-
Qorti, is-socjeta’ esponenti tigi awtorizzata taghmel x-
xoghlijiet necessarji u ordnati mill-Qorti hija stess a spejjez u
riskju tal-intimati — kollox skont kif intgal fug u ghar-ragunijiet

fug imsemmija, u dan ai termini tal-Artikolu 791 tal-Kodici ta’
Organizzazzjoni u Proc¢edura Civili.

Bl-ispejjez kontra I-intimati |li huma minn issa ngunti ghas-
subizzjoni u b’riserva ta’ kull dritt ghal danni spettanti lis-socjeta’
esponenti.

Rat il-lista tax-xhieda;

Rat ir-risposta guramentata tal-konvenuti prezentata fit-30
t’Ottubru 2012 fejn e¢cepew:

=

llli I-intimati ma kkommettew ebda att spoljattiv fil-konfront
jew fir-rigward ta’ xi pussess jew detenzjoni ta’ dritt rejali jew
dritt iehor li s-so¢jeta’ rikorrenti attrici gieghda tavvanta jew
tasserixxi li hija ghandha.

2. lli sabiex ikun hemm spoll jew att li jiddisturba I-pussess jew
detenzjoni ta’ xi dritt irid jirrizulta li l-allegat att huwa
verament, realment u konkretament spoljattiv u turbattiv
versu jew fir-rigward tad-drittijiet ta’ dak li jkun qieghed
jallega li gie spoljat jew turbat.

3. llli l-godiment tas-socjeta’ rikorrenti attrici tad-drittijiet
taghha ghadu ntatt u ghalhekk l-azzjonijiet tal-intimati
deskritt fir-rikors promotorju ma humiex u ma jistghux jigu
kkunsidrati bhala azzjonijiet jew atti spoljattivi jew turbattivi
ta’ xi dritt tal-istess socjeta’ rikorrenti attrici.

4. llli l-allegati drittijiet ta’ servitu li gew biss specifikati u
deskritti b’mod generiku u minghajr indikazzjoni tas-sors tal-
esistenza legali taghhom, u li allegatament jikkonsisti fi ftuh
ta’ twieqi u fil-mghoddija ta’ servizzi ghal gewwa I-istess bitha

ma gewx spoljati u turbati bl-ebda mod li jiggustifikaw li dak
mitlub mis-socjeta’ rikorrenti attrici fir-rikors promotorju
taghha, jigi milqugh.

5. llli s-so¢jeta’ rikorrenti attrici ma gietx imfixxkla mill-intimati
fil-godiment tad-drittijiet taghha u ghalhekk |-ezercizzju da
parti tal-intimati tad-dritt taghhom li jaghmlu uzu mill-arja
proprijeta’ taghhom huwa legalment ammissibbli u
gustifikabbli in forza tal-principju qui suo jure utitur non
videtur injuriam facere.

6. llli wiehed mill-elementi mehtiega sabiex tirnexxi azzjoni ta’
spoll privileggjat huwa l-ezistenza tal-att spoljattiv. L-azzjoni
“reintegranda” ghall-pussess tista’ tigi ezercitata biss
b’success jekk il-pussess ikun intilef. Meta I-pussess ma jkunx
intilef tali azzjoni ma tistax u ma ghandhiex tirnexxi.

7. i ghar-ragunijiet fug imsemmija t-talbiet tas-soc¢jeta’
rikorrenti ghandhom jigu michuda interament u bl-ispejjez
kontra s-socjeta’ rikorrenti attrici.

8. Salv eccezzjonijiet ulterjuri.

Rat il-lista tax-xhieda tal-konvenuti;

Rat |-affidavits;

Semghet il-provi;

Rat l-atti processwali u I-verbal tas-seduta tal-4 ta’ Lulju 2014 fejn
il-kawza thalliet ghas-sentenza wara li saret trattazzjoni mill-abbli
difensuri rispettivi;

Ikkunsidrat:

[lli kif jidher ¢ar mir-rikors promotur din hija kawza ta’ spoll. Is-
socjeta’ attrici qed titlob li tigi reintegrata fil-pussess shih ta’
servitujiet ta’ prospett peress li I-konvenuti wara li saqqfu parti
minn bitha li appuntu fugha s-socjeta attrici ged tghid li ghandha
din is-servitu’ u dwar dan infethet gja’ kawza |i qed tigi wkoll
deciza llum, fethu bieb u twieqgi ghal gol-istess bitha u kwindi
skont is-socjeta’ attrici spussessatha mill-godiment totali tal-istess
servitujiet. Kif hu maghruf huma tlieta I-elementi rikjesti biex
azzjoni ta’ spoll tirnexxi, u ¢joe’:

1. il-pussess — possedisse;

2. l-azzjoni spoljattiva |i tkun saret bil-mohbi jew kontra I-
volonta’ tal-attur — spoliatum fuisse; u

3. li l-azzjoni ssir fi zmien xahrejn minn meta jkun sehh I-ispoll —
infra bimestre deduxisse.

Illi I-konvenuti qed jikkontestaw li s-socjeta’ attri¢i gatt ma kellha
I-pussess tal-ambjenti inkwistjoni u li ma jissussistux |-elementi
rikjesti mill-ligi biex din il-kawza tigi ezercitata b’success. Dawn
fil-verita’” huma I-istess eccezzjonijiet proposti fil-kawza |-ohra
msemmija.

Illi infatti wiehed irid jghid li hafna mill-eccezzjonijiet jirreferu
ghall-proprjeta’ o meno tas-servitujiet tal-ambjenti in kwistjoni.

Pagna 6 minn 15
Qrati tal-Gustizzja



Kopja Informali ta' Sentenza

Ghalkemm ma hemmx ghalfejn, il-Qorti ged taghmilha cara illi
b’din is-sentenza dik il-vertenza ma hijiex se tigi deciza.

llli dan ghaliex din hija kawza possessorja u allura |-kwistjoni
principali f'din il-kawza hija jekk is-socjeta’ attrici kellhiex il-
pussess rikjest mill-ligi, ghaliex ma hemmx dubju li |-konvenuti
ghamlu l-azzjoni in kwistjoni. IlI-Qorti ghalhekk, ma tistax
tiddeciedi dwar il-kwezit petitorju li f'dan il-kaz jista’jezisti, ghaliex
guddiemha ghandha biss il-kwistjoni possessorja. Fil-kawza deciza
mill-Qorti tal-Appell fit-28 ta’ Mejju 1956 fl-ismijiet “Vincenzina
Cassar et vs Annetto Xuereb Montebello” inghad illi:

“ll-gurisprudenza tat-Tribunali taghna dejjem kienet kostanti fl-
interpretazzjoni ta’ dawn il-ligijiet fis-sens li I-azzjoni ta’ spoll hija
‘di ordine pubblico’, unikament u esklussivament intiza biex
timpedixxi li wiehed jaghmel gustizzja b’idejh minghajr I-intervent
tat-tribunal civili u tipprevjeni I-konsegwenzi deplorevoli ta’ agir
simili. Ghalhekk il-ligi tivvjeta [-allegazzjoni ta’ kwalsiasi
eccezzjoni li ma tkunx dilatorja kontra r-reintegrazzjoni u
ticcirkoskrivi I-ezami tal-Qorti ghall-fatt biss tal-pussess u tal-ispoll
denunzjat. Ir-reintegrazzjoni ghandha dejjem tigi ordnata mill-
Qorti, kwantunkwe I-pussess jista’ jkun vizzjat, u min jikkometti |-
ispoll ikun il-veru proprjetarju tal-haga li minnha [-possessur
taghha jkun gie spoljat.”

llli f'din is-sentenza |-Qorti ccitat sentenza riportata fil-Volum
XXXIlI-ii-83 fejn gie ritenut:

“

. che la reintegrazione dovra’ essere dalla Corte ordinate,
comunque viziato possa essere il possesso dell’ attore, comunque il
citato possa essere il vero propietario della cosa di cui I’ attore

avesse sofferto lo spoglio; sicche’ I’ indagine intormo alla
legittimita’ del possesso, da farsi in altra sede, tornerebbe oziosa
in questo giudizio ...”

[lli fis-sentenza “Delia vs Schembri” (deciza mill-Prim’ Awla tal-
Qorti Civili fl-4 ta’ Frar 1958) gie ritenut illi:

“L-azzjoni ta’ spoll isservi biex tipprotegi I-pussess, ikun x’ikun ... li
jigi vjolentement jew okkultament mehud minghand il-possessur
jew detentur, u gie deciz kemme-il darba li tapplika wkoll ghat-
tutela tal-kwazi pussess tad-drittijiet legali, u hija inerenti ghall-
fatt ta’” min b’awtorita’ privata ... jaghmel ghad-dannu ta’ terza
persuna att li ghalkemm jista’ jkollu dritt ghalih ma jistax
jezercitah minghajr intervent tal-Qorti.”

[lli fi kliem Pacifici Mazzoni spoll vjolent huwa “qualunque atto
arbitrario che per forza privata si compia contro la volontarieta’
dello spogliato”(Vol Ill Sez. 52).

Illi kif anke ntqal fil-kawza “Margherita Fenech vs Pawla Zammit”
deciza fit-12 ta’ April 1958:

“L-actio spolii hija radikata pjuttost fuq l-esigenzi ta’ utilita’ socjali
milli fuq il-principju assolut ta’ gustizzja hija eminentement intiza I-
protezzjoni ta’ kwalunkwe pussess u jigi impedut lic-Cittadin privat
li jiehu I-ligi fidejh; b’ mod li I-fini taghha huwa dak |i jigi
restawrat l-istat tal-pussess li jkun gie skonvolt jew turbat.”

[lli ¢itazzjoni ohra rilevanti hija fis-sens li:

“Kif kellha okkazjoni tesprimi ruhha I-Onorabbli Qorti tal-Appell, I-
indagini li trid issir hija wahda limitatissima, rigoruza u skarna, u
ma tinsab f’ebda legislazzjoni ohra, u kompliet tghid illi ghalhekk
indaginijiet ibbazati fug x’jghidu u ma jghidux guristi u awturi
Francizi u Taljani huwa ghal kollox irrilevanti u inapplikabbli fil-
kuntest tal-ordinament guridiku taghna.” (Appell Civili fl-ismijiet
“Cardona vs Tabone” — deciz fid-9 ta’ Marzu 1992).

Illi s-socjeta’ attrici pprezentat affidavits ta’ Dr Jean-Pie Gauci
Maistre (a fol 24) u dak ta’ John Gauci Maistre (a fol 32) tal-
process.

[lli Jean-Pie Gauci-Maistre fl-affidavit tieghu xehed b’dan il-mod:

“Jiena nahdem bhala avukat ma-socjeta’ rikorrenti u ilni nahdem fi
hdan Il-istess kumpanija ghal ftit iktar minn tlett (3) snin.

Il-proprjeta’ 88/90 Trig Toni Bajada, San Pawl! il-Bahar hija
proprjeta’ tas-socjeta’ li nahdem maghha u tikkonsisti f'hanut fil-
ground floor level u tlett sudio flats. Jien nghin lil David Said jiehu
hsieb din il-proprjeta’.

Fid-9 ta’ Gunju 2011, David Said, il-manager tal-kumpanija li jiehu
hsieb il-proprjeta’ tal-istess kumpanija, infurmani li fit-8 ta’ Gunju
2011 ghamel viZita tal-istudio flats u nduna li beda xi xoghol fuq il-
proprjeta’ ta’” magenbna (tas-Sur Azzopardi) u wrieni xi ritratti li
ha Dok JPGM1 u JPGM2. Dok JPGM3 u Dok JPGM4 juru li x-xoghol
kien jikkonsisti fit-twaqqgiegh tal-bini antik u xoghol fuq il-
pedamenti u juru I-parti in kwistjoni wara li twaqqa’ I-fond 92 (ta’

Azzopardi’s) u I-bidu ta’ rikostruzzjoni. Jidher car mill-istess ritratti
illi sa dik il-gurnata ma kienx hemm I-ebda saqaf fuq il-bitha.
Flimkien ma’ David Said infurmajt lid-direttur tal-kumpanija, John
A. Gauci-Maistre. John A. Gauci-Maistre qal lil David Said biex
ikompli bil-viziti tieghu bhas-soltu u biex ikompli jissorvelja s-
sitwazzjoni u jzomm lilu u lili nfurmati.

Fil-5 ta’ Lulju 2011 David Said infurmani li fl-erba’ ta’ Lulju reggha
ghamel vizita tal-istudio flats u nduna li mill-ahhar viZita tieghu,
¢joe’ 8 ta’ Gunju 2011, kien tela’ u ssaqqaf l-ewwel sular bil-
konkos u li I-bitha in kwistjoni kienet issaqqfet parti kbira minnha u
ghalhekk ha ritratt biex jurini, hawn immarkati Dok JPGMS5. Minn
Dok JPGM6 u Dok JPGM7 jidher car li minhabba x-xoghol li sar, it-
tieqa tal-hanut (fond numru 90) spiccat taht il-livell tal-parti tal-
bitha li giet imsaqqfa bil-konkos u rrizulta b’nugqas sostanzjali ta’
dawl u arja li kienet tgawdi qabel. Dan ifisser ukoll li minn fuq dan
is-saqaf li gie jghatti I-bitha, wiehed issa jista’ jimxi u jmiss it-tieqa,
u anki jara gewwa t-tromba tat-tarag ta’ fond 88.

Flimkien ma’ David Said infurmajna lil John A. Gauci-Maistre bit-
tisqif tal-bitha, John A. Gauci-Maistre ha decizjoni biex jien
incempel lill-Perit Lawrence Gatt (perit tas-Sur Azzopardi) biex
noggezzjona, ghan-nom tal-kumpanija, ghal din it-tisqif.

Cempilt lill-Perit Gatt biex noggezzjona u assigurani li xejn ma kien
ha jinbidel min kif kien originarjament u li t-tisqif li sar ma kienx ha
jkun permanenti. Qalli wkoll li se jinforma lis-Sur Azzopardi bil-
konverzazzjoni taghna. Jien aggornajt lil John A. Gauci-Maistre u
lil David Said, u John A. Gauci Maistre staqgsini biex nistudja s-
sitwazzjoni minn att legali biex il-kumpanija ma titlifx l-ebda
drittijiet skont il-ligi.

Pagna 10 minn 15
Qrati tal-Gustizzja



Kopja Informali ta' Sentenza

Xi gimgha wara ergajt cempilt lill-Perit Gatt biex ninfurmah i jekk
ma jgeghdux il-parti tal-bitha li giet imsaqqfa fl-istat originali jkolli
I-bZzonn nezercita d-drittijiet tal-kumpanija skont il-ligi. Wagqt din
il-konverzazzjoni ma qallix li I-parti tal-bitha li giet imsaqqfa kienet
temporanja jew li se titwaqqa’ izda kulma qalli li se jerga’ jinforma
lis-Sur Azzopardi bil-konverzazzjoni taghna.

Fil-5 ta’ Jannar 2012 David Said infurmani li waqt viZita tal-istudio
flats induna li kien kompla x-xoghol ta’ kostruzzjoni fuq is-sit tas-
Sur Azzopardi u li fil-first floor deherlu li beda jifforma bieb li
wiehed seta’ juza biex johrog ghal fuq is-saqaf tal-konkos tal-bitha
li hemm kwistjoni fuqu u kawza ta’ spoll ghaddejja, Dok JPGMS.

Fid-19 ta’ Jannar 2012, David Said rega’ nfurmani li waqt vizita
ohra ra li s-saqaf tal-first floor kien tlesta bil-konkos u diga’ kien
beda I-bini tas-second floor kif jidher f'Dok JPGMO.

Fit-28 ta’ Jannar 2012, David Said urini r-ritratti ohrajn li juru li
kienu nbnew zewgt itwieqi fis-second floor ezatt fuq il-istess bieb
tal-first floor li semmejt qabel, Dok JPGM10.

Mill-informazzjoni li tani David Said, ix-xoghol ta’ kostruzzjoni
baga’ ghaddej u sal-5 ta’ Marzu 2012, kienu infethu erba’ twieqi
ohra, tnejn fit-third u tnejn fil-fourth floors (parigg dawk tas-
second floor), Dok JPGM11.”

Illi John A. Gauci-Maistre, fl-affidavit tieghu, a fol 32 jghid:

“Jiena ghal dan I-ahhar erbghin (40) sena, ilni direttur tas-socjeta’
rikorrenti.

Il-proprjeta’ 88/90 Trig Toni Bajada, San Pawl! il-Bahar hija
proprjeta’ tas-socjeta’ ta’ liema jien gieghed direttur u tikkonsisti
f'hanut fil-ground floor level u tlett studio flats. Wagqt li David Said
u Jean-Pie Gauci-Maistre jiehdu hsieb din il-proprjeta’, bhala
direttur tal-kumpanija, jZommuni nfurmat ta’ dak kollu i
jikkoncerna il-kumpanija u f'dan il-kaz, il-proprjeta’ in kwistjoni.

9 ta’ Gunju 2011, David Said, il-manager tal-kumpanija li jiehu
hsieb il-proprjeta’ tal-istess kumpanija u Jean-Pie Gauci-Maistre, li
jahdem bhala avukat ghall-kumpanija, infurmawni |i fit-8 ta’
Gunju 2011 David Said ghamel vizita tal-istudio flats u nduna li
beda xi xoghol fuq il-proprjeta’ ta’ magenbna (tas-Sur Azzopardi) u
wrini xi ritratti li ha Dok JAGM1 u JAGM?2 li juru li x-xoghol kien
jikkonsisti fit-twaqqiegh tal-bini antik u xoghol fuq il-pedamenti.
Dok JAGM3 u Dok JAGM4 juru I-parti in kwistjoni wara li twaqgqa’
I-fond 92 (ta’ Azzopardi’s) u I-bidu ta’ rikostruzzjoni. lJidher car
mill-istess ritratti li sa dik il-gurnata ma kienx hemm I-ebda saqaf
fuqg il-bitha. Jien ghidt lil David Said biex ikompli bil-viziti tieghu
bhas-soltu u biex ikompli jissorvelja s-sitwazzjoni u jzomm lili u
Jean-Pie, infurmati.

5 ta’ Lulju 2011 David Said u Jean-Pie, infurmawni li fl-erbgha ta’
Lulju David Said rega’ ghamel vizita tal-istudio flats u nduna li mill-
ahhar vizita tieghu, ¢joe’ 8 ta’ Gunju 2011 kien tela’ u ssaqqaf I-
ewwel sular bil-konkos u li I-bitha in kwistjoni kienet issaqqfet
parti kbira minnha u ghalhekk ha ritratt biex jurini, hawn
immarkati Dok JPGM5. Minn Dok JPGM6 u Dok JPGMY7 jidher car
li minhabba ix-xoghol li sar, it-tieqa tal-hanut (fond numru 90)
spiccat taht il-livell tal-parti tal-bitha li giet imsaqqfa bil-konkos u

rrizulta b’nuqqas sostanzjali ta’ dawl u arja li kienet tgawdi gabel.
Dan ifisser ukoll li minn fuq dan is-saqaf li gie jghatti I-bitha,
wiehed issa jista’ jimxi u jmiss it-tieqa w anki jara gewwa t-tromba
tat-tarag ta’ fond 88.

Wara li David Said u Jean-Pie nfurmawni bit-tisqif tal-bitha hadt
id-decizjoni biex Jean-Pie jcempel lill-Perit Lawrence Gatt (Perit
tas-Sur Azzopardi) biex joggezzjona, f'isem il-kumpanija, ghal dan
it-tisqif.

Wara li Jean-Pie cempel lill-Perit Gatt biex joggezzjona, nfurmani li
I-Perit Gatt assigurah li xejn ma kien ha jinbidel min kif kien
originarjament u li t-tisqif li sar ma kienx ha jkun permanenti.
Sagsejt lil Jean-Pie biex jistudja s-sitwazzjoni minn att legali.

Ftit jiem wara, Jean-Pie reggha nfurmani li cempel lill-Perit Gatt
biex jinfurmah i jekk ma’ jgeghdux il-parti tal-bitha li giet
imsaqqfa fl-istat originali, il-kumpanija jkollha bzonn tezercita d-
drittijiet taghha skont il-ligi. Jean-Pie nfurmani li I-perit qallu li se
jinforma lis-Sur Azzopardi bil-konverzazzjoni taghhom.

Fil-5 ta’ Jannar 2012 David Said u Jean-Pie nfurmawni li waqt
vizita ta’ David Said ghall-istudio flats induna li kien kompla x-
xoghol ta’ kostruzzjoni fuq is-sit tas-Sur Azzopardi u li fil-first floor
deherlu li beda jifforma bieb, li wiehed seta’ juza biex johrog ghal
fuqg is-saqaf tal-konkos tal-bitha li hemm kwistjoni fuqu u kawza
ta’ spoll ghaddejja, Dok JAGMS.

Fid-19 ta’ Jannar 2012, David Said u Jean-Pie regghu nfurmawni li
wagqt vizita ohra ta’ David Said ra lis-saqaf tal-first floor kien tlesta

bil-konkos u diga’ kien beda il-bini tas-second floor kif inhu car
f'Dok JAGMS.

Fit-28 ta’ Jannar 2012, David Said u Jean-Pie wrew lili ritratti li juru
li kienu nbnew zZewgt itwieqi fis-second floor ezatt fuq I-istess bieb
tal-first floor li semmejt qabel, Dok JAGM10.

Mill-informazzjoni li tawni David Said u Jean-Pie, ix-xoghol ta’
kostruzzjoni baga’ ghaddej u sal-5 ta’ Marzu 2012, kienu nfethu
erbat itwieqi ohra, tnejn fit-third u tnejn fil-fourth floors (parigg
dawk tas-second floor), Dok JAGM11.”

[lli I-konvenuti da parti taghhom ma xehdux izda esebew kopja tal-
kuntratti li permezz taghhom huma akkwistaw il-proprjeta’ u I-
permessi tal-MEPA. Dawn id-dokumenti pero’ kif gja’ gie espress
huma ta’ ftit rilevanza f’kaz simili.

Illi huwa evidenti anke mir-ritratti esebiti li filwaqgt li s-socjeta’
attrici ghandha fil-proprjeta’ taghha twieqi li jharsu fuq il-bitha
msemmija, huma |-konvenuti li evidentement ghandhom I-acc¢ess
ghaliha. Ghalhekk fl-ahjar ipotezi ghall-konvenuti (u din hija I-
fehma tal-Qorti li huwa I-kaz) dan huwa kaz ta’ ko-pussess u huwa
stabbilit li I-ko-pussessur jista’ jagixxi f’kawza ta’ spoll kontra |-ko-
pussessur |-iehor (ara per ezempju s-sentenzi fl-ismijiet: “Emanuel
Bajada et vs John Bajada et” deciza mill-Qorti tal-Appell fil-25
t’April 2008; u “Alfred Pisani nomine vs Victor Farrugia” deciza
mill-Prim’ Awla tal-Qorti Civili fil-21 ta’ Jannar 1994 fejn intqal Ii:
“lI-azzjoni ta’ spoll ghandha I-iskop li tipprotegi I-pussess u mhux il-
pussess esklussiv”).

llli kwantu ghar-rekwizit li I-kawza saret entro x-xahrejn gie
sufficjentement pruvat li I-azzjoni li dwarha saret it-talba saret fiz-
zmien stipulat. Il-kawza giet intavolata fid-9 ta’ Marzu 2012 u I-
aktar li kienu nfethu l-aperturi in kwistjoni kien fid-19 ta’ Jannar
2012 skont id-depozizzjonijiet imsemmija.

DECIZJONI

Ghal dawn il-motivi, il-Qorti tiddeciedi din il-kawza billi tichad |-
eccezzjonijet tal-konvenuti u tilga’ t-talbiet kollha tas-socjeta’
attrici.  1l-Qorti tipprefiggi terminu ta’ xahar biex isiru x-
xoghlijiet, liema xoghlijiet f’kull kaz ghandhom isiru taht is-
supervizjoni tal-Arkitett u Inginier Civili Robert Musumeci
nominat ghal dan l-iskop.

L-ispejjez tal-kawza jkunu a kariku tal-konvenuti.

Moqgrija.

< Sentenza Finali >

